
EKSTRAKTI I PROCESVERBALIT
té mbledhjes sé shtaté té Kuvendit té¢ Komunés sé Prishtinés, mbajtur mé 28.6.2013, e
cila filloi né orén 11:00.

Né mbledhje morén pjesé: prof. dr. Isa Mustafa, kryetar i Komunés, Sami Hamiti,
kryesues i Kuvendit, késhilltarét: Hazir Borovci, Shaip Hajrizi, Bekim Gashi, Ismail
Kasumi, Musli Mehaj, Hetem Kupina, Avdush Dobratiqi, Vjollca Dibra - Ibrahimi,
Rrahman Ismajli, Rexhep Mustafa, Valon Hiseni, Premtina Rakovica, Muhamet Nura,
Vjollca Rizani, Ajnishahe Azemi, Mustafé Krasniqi, Sarandé Sadriu, Arta Krasniqi, Luan
Jusufi, Sali Krasniqi, Tefik Mehmeti, Shefki Gashi, Naime Osmani, Bajram Selimaj,
Shefget Sylejmani, Agim Krasniqi, Flamur Shala, Nexhmije Berisha, Aziz Pacolli, Remzi
Pacolli, Milazim Vitia, Naim Makolli, Donika Surdulli, Nerxhivane Vitia, Sofije
Kllokoqi, Shemsi Veseli, Skénder Regica, Lumnie Rama, Astrit Hasani, Mejreme Berisha,
Besa Rafuna, Kimet Zeqa, Feti Mehdiu, Sadri Ramabaja dhe Aférdita Veliu.

Munguan: Liridon Restelica, Besa Halimi - Zagragja, Meliza Haradinaj, Fetah Salihu
dhe Engin Beyoglu.

Morén pjesé edhe drejtorét e drejtorive, pérfagésues té Ministrisé sé Pushtetit Lokal, t&
OSBE - s&, té mjeteve té informimit dhe pérfaqésuesit e kompanisé projektuese
“Hidroing - DK”.

Mbledhjen e kryesoi Sami Hamiti, kryesues i Kuvendit, i cili hapi diskutimin rreth
rendit té dités.

Sadri Ramabaja tha se éshté krijuar shprehi qé né fund té seancés po mbesim shumé
pak, sidomos kur po vjen ¢éshtja e diskutimeve té ¢éshtjeve té ngritura etj. Prandaj,
duket se, dhe jo pa géllim, éshté pérmbys ky rend i dités, krahasuar me nivelet tjera té
kuvendeve. Kam tri ¢éshtje, pér té cilat do té doja qé té shprehem konkretisht. Pér
¢éshtjen e nivelit té cilésisé né arsimin toné parauniversitar, qé do té ishte miré gé té
futej ose né kété rend té dités sot, ose né njé mbledhje té ardhshme, pér té cilén kemi
folur sa e sa heré. Pér c¢éshtjen e mungesés sé transparencés dhe pér kété do té
propozoja konkretisht qé ekstrakti, respektivisht procesverbali , ndoshta do té ishte mé
miré ekstrakti, t& publikohej né ueb-fagen e Komunés. Dhe c¢éshtja e treté éshté e
mirémbajtjen e oborreve té ambulancave. Nése e shihni té arsyeshme qgé t'i fusim né
rend té dités, nése jo, atéheré uné do t'i shtroj né pikén “té ndryshme”.

Lidhur me ¢éshtjen rreth cilésisé sé¢ arsimit, kryesuesi tha se kur té merren té gjitha
rezultatet, kjo ¢éshtje do té jeté né rend dite pér shqyrtim, ndérsa pér ¢éshtjet e tjera
mund té ngrihen pér diskutim né pikén “té ndryshme”.

Pika e paré

Njézéri u miratua ekstrakti i procesverbalit té mbledhjes sé gjashté té Kuvendit.

Pika e dyté

Lidhur me Propozimvendimin pér miratimin dhe lénien né dispozicion pér diskutim
publik té Projektplanit zhvillimor urban pér periudhén 2013-2022, Kryesuesi tha se
éshté obligim qé rrjedh nga Ligji pér planifikim dhe ndértim, pra Komuna duhet t'i
miratojé dy plane fundamentale, qé jané: Plani zhvillimor komunal dhe Plani zhvillimor
urban.

Dukagjin Hasimja pérfagésues i Kompanisé “Hidroing - DK”, né ményré elektronike
béri prezantimin e kétij plani, duke elaboruar disa nga komponentet mé kryesore té tij.
Pas prezantimit nga pérfagésuesi i kompanisé, Kryesuesi hapi diskutimin.

Mustafé Krasniqi, né emér té GP té LDK-sg, tha se shumé nga ne kétu kemi marré pjesé
né takime punuese pér kété Plan zhvillimor urban. Né té gjitha kéto takime, por edhe né
KPF, jané dhéné vérejtie dhe sugjerime qé né masé té madhe jané marré parasysh.
Vérejtjet gé jané dhéné né KPF e gé nuk jané marré parasysh, si dhe té gjitha vérejtjet
dhe sugjerimet gé mund té dalin nga ky Kuvend kétu, por edhe gjaté debatit qé do té
mbahet 30 dit&, sa éshté i paraparé, t& merren parasysh, té pérgatiten pér versionin final
té kétij projektplani zhvillimor urban.

Ne si GP i LDK-sé e pérkrahim dhe i japim lejen qé té dérgohet né debat publik.



Aziz Pacolli, né emér té GP té AKR-sé, tha se nga ajo qé na u prezantua, vérehet se né
pjesén urbane té qytetit do té hyjné edhe disa fshatra té Gollakut. Kisha béré pyetje pse
ka hyré ajo vijé prerése dhe e ka ndaré fshatin Mramor nga pjesa urbane, ndérsa njé
pjesé tjetér té fshatrave e fut né zonén urbane. Sa i pérket hekurudhés ekzistuese, ajo
nuk éshté funksionale, vérehet se né kohén e fundit kérkohet gé té funksionalizohet.
Kisha kérkuar ta dijé se si do té funksionalizohet qarkullimi i asaj pjese té hekurudhés,
pra pjesés sé vjetér té qytetit, qé niset prej stacionit té Prishtinés e deri te tuneli, pa
rrezikim té qytetaréve ?

Shemsi Veseli, né emér té GP té PDK-sg, fillimisht i pérshéndeti pérfagésuesit e
kompanisé dhe i pérgézoi pér gjithé angazhimin dhe punén gé e kané béré deri kétu.
Lidhur me planin tha se si shqgetésim qé e kam ngritur, ka gené mos koordinimi i punés
né mes Késhillit té ekspertéve, qé éshté né kuadér té Kuvendit té Komunés sé
Prishtinés, i cili éshté miratuar dhe asnjé informacion nuk po vjen prej tyre. Pra, kishte
me gené miré qé té keté njé transparencé mé té madhe né kété drejtim. Eshté e pa
justifikueshme qé Komiteti pér planifikim té mos mbajé njé takim, njé mbledhje, kur
kemi té béjmé me dy planet mé jetike qé e determinojné zhvillimin e komunés sé
Prishtinés.

Ky plan éshté dashur qé té bazohet shumé edhe né hulumtimin e opinionit pérmes
anketave, ku do té hetoheshin aspiratat, déshirat e qytetaréve té komunés sé Prishtinés,
pér arsye se planifikimi béhet pér interesin e qytetarit. Njeherésh kompania do té duhej
gé pak a shumé t'i bénte disa analiza, pér té mos u mbéshtetur ndoshta né té dhéna, té
cilat nganjéheré krijohet pérshtypja se jané edhe hipotetike, si p.sh. tash jemi né lajthitje
te céshtjet e regjistrimit et;j.

Nuk kemi njé pérgjigje rreth ndértimeve pa leje, té cilat pérfshijné mbi 50% té sipérfages
sé rajonit ekzistues ndértimor dhe nuk jepet ndonjé alternativé e mundshme se cila
kishte me gené forma e tejkalimit ose té zgjidhjes sé tyre, apo njéra prej atyre formave.
Kétij plani i mungon analiza e kostos sé realizimit, i mungon identifikimi i forcave
shtyse pak a shumé pér implementimin e objektivave té parashtruara et;.

Po ashtu nuk &éshté béré njé zbérthim i duhur kur éshté béré ndarja e distrikteve té
Prishtinés. Pra, né bazé té cilave parametra apo hulumtimeve jané béré kéto?

Ndoshta kishte me gené miré qé pak a shumé té jené té specifikuara projektet pér
synimin e zhvillimit t¢ Komunés né aspektin urban. Megjithaté, ky plan ka doli shumé
mé i miré sesa Plani zhvillimor komunal.

Mejreme Berisha, né emér té GP té AAK-sé, tha se pasi ky plan do té jeté né diskutim
publik, si GP pajtohemi qé té ecim pérpara.

Feti Mehdiu, né emér té GP té Partisé sé Drejtésisé, tha se e pérgézojmé kompaniné pér
kétée puné qé e ka béré. Mé béri pérshtypje shpérputhja e popullsisé, regjistrimi i
qytetaréve té Prishtinés nuk éshté real. Parametrat qé u pérmendén kétu besoj qé do t'i
vejné njé theks edhe mé té vecanté, se kishte njéfaré mekanizmi né bazé té oréve té
rrymés qé u pérmendén, por mund té keté edhe mekanizma té tjeré, pér té treguar qé
né Prishtiné ka mé shumé popullaté sesa ai regjistrim qé doli se kjo qenka e lidhur
mandej me zhvillimin, buxhetin, financat dhe té tjerat.

Né kété plan éshté dashur qé té parashihet edhe ndonjé rrugé e ciklistéve dhe
motogiklistéve, té shihet mundésia se ku mund té béhet ajo. Gjithashtu u prezantuan
objektet arsimore, cerdhet etj., por me objektet kulturore éshté miré qé té shkojné edhe

objektet fetare. Po té ishte béré ndonjé anketé me qytetaré, ndoshta do té mund t’i
ndihmonte gé t'i kené parasysh edhe ato objekte. Njéherésh kérkoi té dijé se si jané
parametrat né rajon pér njé cerdhe, dhe pér Prishtinén cka parashihet.

Me plotésime dhe sugjerime edhe ne i japim vizén kétij plani pér diskutim publik.

Sadri Ramabaja, né emér té Lévizjes Vetévendosje (VV), i pérshéndeti ekspertét qé e
prezantuan Planin zhvillimor urban té Prishtinés 2013-2022.

Ky plan megjithaté vjen me disa vite vonesé dhe éshté pérgjegjési e udhéheqgésve té
Komunés, e qé kjo vonesé natyrisht e ka edhe koston e veté, prandaj qyteti sot éshté
késhtu si éshté né pérmasa té médha, térésisht i degraduar, dhe se ky plan do té jeté
véshtiré té realizohet pér arsye se éshté peng i segmenteve té inkriminuara té shoqgérisé
soné. Komiteti pér planifikim i Komunés pothuajse éshté inekzistent. Ky komitet né
vend gé té na i prezantonte vérejtjet e Komunés etj. etj. nuk funksionon.

Debati publik pér kété plan kaq té réndésishém urban po mbetet tutje tejet formal. Do té
déshironim gé tonin kétij debati t'ia jepte Shoqata e Arkitektéve dhe e Urbanistéve.

Mé vjen miré qé ekipi qé e ka realizuar kété projekt ka ide shumé progresive, qé té
ndérlidhen me mbrojtjen e asaj qé konsiderohet publike, por natyrisht ky ekip nuk ka
pasur mundési té na jap t€ dhéna pér uzurpimet marramendése té pronés publike né
kuadér té qytetit, prandaj edhe treten hektarét né téré qytetin dhe nuk dihet kush éshté
uzurpatori. Ne kemi disa sinjale, sidomos pér Kodrén e Diellit, ku parashiheshin dikur
cerdhet, ndérsa tash jané ndértuar pallate 15 katéshe et;.

Me kété qasje té késaj udhéhegjeje, shndérrimi i kryeqendrés toné né njé gendér vérteté
metropolitane, si gendér administrative, universitare, diplomatike, qendér e rinisé etj.,
véshtiré se do té béhet.

Besa Rafuna, né emér té GP té LDD-sg, e vlerésoi lart punén profesionale té kompanisé.
Megqé ky projektplan do té shkoj né diskutim publik, e pérkrahim, pastaj me vérejtjet
dhe sugjerimet e qytetaréve té na kthehet pér miratim.

Shefki Gashi e pérshéndeti kompaniné pér punén qé e ka béré pér vizionin e dhéné né
Planin zhvillimor urban té Prishtinés. Tani orientimet pér zhvillimin e Prishtinés jané
kryesisht té drejtuara kah pjesét e Gollakut dhe pjesét tjera qé jané mé pak té
shfrytézueshme pér interesat bujqésore. Njé vérejtje e kam né até qé thuhet se Prishtina
éshté qytet i té rinjve. Prishtina &shté qytet i té gjithéve, pér fat t& miré i té gjithe
Kosovés, po pak pér fat té keq i prishtinasve, sepse po vijné njeréz me kulturé té
ndryshme, qé pér Prishtinén jané pak té pa pranueshme, prandaj edhe ata duhet ta
ruajné kulturén dhe té adaptohen né kulturén qé e doné Prishtina.

Naim Makolli tha se gjaté prezantimit té Planit zhvillimor urban vérejta se e gjithé
infrastruktura, i gjithé koncentrimi i kétij zhvillimi éshté pérkufizuar né 6 km

Diametér, sa ka sot Prishtina. Nése parashohim njé zhvillim urban té Prishtinés né kéta
6 km, c¢farédo qofté ai, duhet té kemi parasysh se pér ta béré njé zhvillim tjetér duhet njé
rrénim, pastaj té ndértohet dicka e re.

Né kété plan té zhvillimit urban té Prishtinés nuk vérejta dy prurjet kryesore té
qytetaréve té Prishtinés, si¢ éshté gryka e Gollakut, prej Makocit deri né Mramor dhe
Prapashticé, dhe grykén tjetér té fshatrave té Llapit. Pra, e pash njé planifikim shumé té
pakté ose fare né até pjesén ku duhet qé konkretisht té orientohet zhvillimi urban i



projekte, projektuesit jané qytetaré té rinj té Prishtinés, thjeshté nuk e njohin Prishtinén
me fshatra dhe nuk e njohin infrastrukturén e Prishtinés ashtu si¢ duhet. Prandaj, nuk
jam i kénaqur né térési, se né njé té ardhme kur do té realizohej kjo, do té shihni se ka
shumé manggsi pér qytetarét e Prishtinés.

Prandaj, kisha propozuar qé pjesén veriore dhe até verilindore, ku Prishtina duhet té
rritet, atje té shkojné kéto zhvillimet urbane qé duhet té ndodhin, si né infrastrukturé.
Prof. dr. Isa Mustafa, meqé u hap ¢éshtja e Késhillit té ekspertéve pér planifikim, tha se
ne e kemi themeluar kétu né Kuvend Késhillin e ekspertéve pér planifikim. Ata kané
filluar punén dhe kané mbajtur disa takime. Kemi pasur moskuptimet e tyre lidhur me
ményrén e kompensimit té punés sé Késhillit té ekspertéve dhe tani e kemi miratuar njé
rregullore né Késhillin e Drejtoréve lidhur me kompensimet, me kontrata mbi vepér,
pérmes sé cilés jemi munduar té hapim mundési qé ata t'i kompensojmé mbi bazén
ditore, ose méditjeve ditore qé ata i béjné si Késhill i ekspertéve. Né kété fazén e debatit
publik gé do ta zhvillojmé lidhur me kéto dy plane, ne do t¢ mundohemi gé té gjitha
organizatat, institucionet qé jané té specializuara pér planifikim hapésinor, planifikim
urban dhe planifikim zhvillimor, qé ato t'i kycim dhe té b&jmé debate té specializuara
edhe me to.

Njézéri u miratua Vendimi pér miratimin dhe lénien né dispozicion pér diskutim
publik té Projektplanit zhvillimor urban pér periudhén 2013-2022.

Pika e treté

Lidhur me Propozimvendimin pér vazhdimin e dhénies sé pronés sé paluajtshme té
Komunés né shfrytézim Ambasadés gjermane, arsyetimin e paraqiti Agim Salihu,
shef i Zyrés ligjore.

Njézéri u miratua Vendimi pér vazhdimin e dhénies sé pronés sé paluajtshme té
Komunés né shfrytézim Ambasadés gjermane.

Pika e katért

Propozimvendimi pér vazhdimin e dhénies sé pronés sé paluajtshme té Komunés né
shfrytézim SHPI - KFOR-it “Film City, arsyetimin pér kété propozim e paraqiti Agim
Salihu.

Njézéri u miratua Vendimi pér vazhdimin e dhénies sé pronés sé paluajtshme té
Komunés né shfrytézim SHPI - KFOR-it “Film City”.

Pika e pesté

Sa i pérket Propozimvendimit pér caktimin e lokacionit pér qéllim té interesit
publik, Agim Salihu tha se me qéllim té realizimit té Planit rregullues té lagjes
“Dodona”, éshté kérkesé e Ministrisé sé Mjedisit dhe e Planifikimit Hapésinor qé né
proceduré té léshimit té lejes sé ndértimit, té merren parasysh edhe dispozitat qé kané
xhamisé, éshté propozuar qé parcelat kadastrale té pérfshira né pikén 2 té kétij Vendimi,
té caktohen zoné me interes publik.



Mustafé Krasniqi, né emér té GP té LDK-s¢, tha se kemi diskutuar lidhur me kété piké
dhe e kemi vlerésuar pozitivisht veprimin né kété rast, qé parcela komunale té jeté
hapésiré gjelbéruese, aq e nevojshme pér kété pjesén, por edhe pér vet Prishtinén, ndaj
dhe e cmojmé kété veprim dhe gjithsesi do ta pérkrahim pér miratim.

Aziz Pacolli, né emér té GP té AKR-s¢, tha se edhe ne si grup e pérshéndesim
kompromisin e Komunés me pronarét dhe vértet éshté béré njé puné shumé e madhe qé
ajo pjesé afér xhamisé, té kthehet né zoné té gjelbérimit.

Shemsi Veseli, né emér té GP té PDK-sg, tha se kjo pjesé ka gené e pérfshiré né Planin
rregullues “Dodona” dhe kur éshté e pérfshiré né Ligjin e planifikimit hapésinor né njé
plan rregullues, atéheré pse ta shpallim interes publik, se duhet pér ta ndryshuar até. E
dimé se né até hapésiré kané gené té parapara ndértime e tani éshté ¢éshtja se si do té
béhet kompensimi i kétyre pronaréve, pra a do té keté hapésiré té mjaftueshme Komuna
éshté e Komunés. Né kété rast Komuna po iu pérgjigjet pozitivisht personave qé kané
njé projekt pér ndértim, pér arsye se ne po e marrim pjesén dhe po e b&jmé gjelbérim me
interes publik dhe po ua lémé mundésiné atyre qé mos té bien ndesh me Ligjin pér
planifikim hapésinor dhe pér mbrojtjen e trashégimisé kulturore.

Prof. dr. Isa Mustafa tha se tash e dy vite po merremi me kété problem. Ideja joné ishte
gé ne té ndértojmé aty njé objekt, por mé voné problemi ka lindur nga ajo se Ligji pér
mbrojtjen e monumenteve té kulturés parasheh qé kéto objekte t'i largohen monumentit
dhe éshté dashur té largohen pak nga xhamia. Pér kété Ministria e Kulturés e ka dhéné
njé zgjidhje, e cila nuk i ka detyruar shumé té largohen nga xhamia, por i ka detyruar qé
pjesét e kateve afér xhamisé té jené mé té uléta. Shikuar nga ky aspekt, ne e pamé té
arsyeshme gé té térhigemi, mos té ndértojmé fare si Komuné aty, por pjesén toné qé e
kemi ta lirojmé dhe ta b&jmé hapésiré té gjelbér, njé lloj parku pér qytetaré, té cilin do ta
zhvendosim né pjesén afér xhamisé, ndérkaq pronarét privaté t'i zhvendosim né té
djathté, qé duke pasur parasysh kéto objekte té trashégimisé kulturore, ve¢mas Xhamia
e Carshisé, té kené njé pamje dhe njé hapésiré mé té miré, por edhe qytetarét e
Prishtinés ta kené njé park té tyre.

Mejreme Berisha, né emér té GP t& AAK-sé, tha se ¢do propozimvendim pér caktimin e
lokacioneve pér géllim té interesit publik e pérkrahim.

Feti Mehdiu, né emér té GP té Partisé sé Drejtésis¢, tha se edhe ne e pérkrahim kété
vendim shumeé té gélluar.

Sadri Ramabaja, né emér té Lévizjes Vetévendosje (VV), tha se me kété vendim kjo
hapésiré e gjelbér i kthehet publikut, pra éshté njé vendim jashtézakonisht i miré, por
kalkulimet sigurisht nuk jané krejtésisht té qarta, pér shkak se pronarit- ndértuesit,
praktikisht Komuna ia ofron njéfaré mundésie qé shputén e ndértimit ta keté né
proporcione krejtésisht 100%. N&é rastin konkret, pra né rast se veprohet késhtu, pér sa
hapésiré po démtohen banorét e atij blloku né ndértim aty? Ne sigurisht qé e
pérshéndesim ¢do veprimtari qé shkon né dobi té publikut té hapésirés sé gjelbér. Né
rastin konkret, aty njé lulishte qé do t¢ mund ta kishte fare miré edhe emrin e njérit prej
njerézve mé té respektuar pér kété liri qé e gézojmé ne, por jo té krijohen kalkulime té
késaj natyre. Kjo éshté arsyeja qé ne votojmé kundér kétij vendimi té késaj forme.

Me dy vota kundér (Sadri Ramabaja dhe Aférdita Veliu) dhe dy abstenime (Shemsi
Veseli dhe Skénder Recica), u miratua Vendimi pér caktimin e lokacionit pér qéllim
té interesit publik.



Pika e gjashté

Lidhur me Propozimvendimin pér miratimin paraprak té vendimit pér dhénien e
pronés sé paluajtshme né shfrytézim, té pranishmit né pika té shkurtra i njoftoi
Agim Salihu.

Musli Meha, né emér té GP té LDK-s¢, tha se GP e ka shqyrtuar kété piké té rendit té
dités, duke u bazuar né arsyetimin e dhéné, qé edhe ne e pérkrahim né térési kété
propozim.

Aziz Pacolli, né emér té GP té AKR-sé, béri pyetjen se ligjérisht a ka té drejté qé
Komuna té marré pronén pa kaluar afati pesé (5) vjecar, ose a ka ndonjé nen, nése i
nevojitet, kuptohet mund té jeté njé plan rregullues, i cili pérfshiné njé ndértim ose té
ndértohen pishinat qé kané gené té planifikuara aty. Nése plotésohen kushtet pér
ndértim a ka mundési né afat mé herét se pesé (5)vjet ta rikthen kété proné Komuna.
Shemsi Veseli, né emér té GP té PDK-sé, shprehu mendimit qé kjo parcelé té mos jepet
né shfrytézim né kohézgjatje prej pesé (5)vitesh. Lidhur me kété kérkoi gé té shkurtohet
afati qé, pér shkak té procedurés, té jeté té paktén brenda njé (1) viti. Duhet té jemi
shumé transparent né raport me opinionin, se tash kjo hapésiré éshté e uzurpuar,
faktikisht éshté duke u shfrytézuar né ményré jo ligjore.

Né anén tjetér, cfaré do té jeté natyra e autoparkingut, nése duam pér interesat e
qytetarit, a do té jeté ku qytetarét kané pér ta paguar, apo do té jeté publik, apo privat.
tjetér edhe pér interesin e qytetaréve. Tash po shihet se autoparkingu do té jeté privat,
se po hyn né proceduré me gené privat, por meqenése ajo éshté né hapésiré publike,
shtrohet problemi se ¢faré interesi paska Komuna gé parkingjet publike t'ia japé dikuijt
privat dhe té pérfitojé né pronén publike, edhe ashtu Komunés sé¢ Prishtinés i mungojné
parkingjet. Me kété po cungohet e drejta elementare e qytetarit t¢ Komunés sé
Prishtinés pér ta shfrytézuar até.

Duke pasur pér bazé té gjitha kéto gjéra, ne do té votojmé kundér.

Sadri Ramabaja, né emér té Lévizjes Vetévendosje (VV), tha se sipas asaj qé ne kemi
informata, kjo hapésiré ka qené thjeshté e uzurpuar, e qé Komuna ka humbur
vazhdimisht t&é mira materiale pér shkak se i ka toleruar uzurpatorét té shfrytézojné
pasuriné publike.

Tash, pérmes kétij propozimvendimi, Komuna i rikthehet procedurés ligjore. Pse
Komuna nuk e béné vet parking publik, si¢ u shtrua kétu, apo ta shfrytézojé pér ndonjé
destinacion tjetér edhe pér interes té qytetaréve.

Ne kérkojmé qé kontrata, respektivisht marréveshjet qé do té lidhim né procedurén e
rregullt ligjore, té na vihen né dispozicion.

Besa Rafuna né emér té GP t¢ LDD-sé kérkoi nga zyrtari ligjor qé t'i specifikoj né
ményré ma te garté arsyet e kétij propozimvendimi.

Mejreme Berisha né¢ emér té GP te AAK-sé tha se edhe ne jemi pér shkurtimin e afatit
pér shfrytézim té késaj prone.

Naim Makolli shtroi pyetjen se a ka edhe qytetaré tjeré té Prishtinés, qé pér prona té
caktuara té¢ Kuvendit komunal té Prishtinés kané béré kérkesa dhe kané zhvilluar
projekte pér zhvillime te bizneseve té ndryshme edhe nuk po shqyrtohen. Uné me sa



jam né dijeni ka plot, por nuk po shfrytézohen, por po shkojné vetém pjesé, pjesé né
ményré parciale, vetém pér disa individ.

Tefik Mehmeti tha se nése kété proné e japim né shfrytézim pér njé (1) vit, jam i bindur se
kemi me pasur kérkesa shumé té uléta. Mendoj se duhet té mendohet ne nji afat me te gjaté, se
edhe pesé (5) vite mé duken se jané pak.

Me tri vota kundér (Sadri Ramabaja, Shemsi Veseli dhe Skender Recica), miratohet
Vendimi pér miratimin paraprak té vendimit pér dhénien e pronés sé pa luajtshme
né shfrytézim.

Pika e shtaté

Arsyetimin e Propozimvendimit pér ndryshimin e Rregullores pér té hyra pér
institucionet arsimore, né pika té shkurtra e paraqiti Agim Salihu.

Njézéri u miratua Vendimi pér ndryshimin e Rregullores pér té hyra pér institucionet
arsimore.

Pika e teté

Lidhur me Propozimvendimin pér ndryshimin dhe plotésimin e Vendimit pér taksat
administrative pér 1éshimin e lejes sé ndértimit dhe tarifat pér ndikimet nga rritja e
dendésitetit té infrastrukturés pér vitin 2013, té pranishmit i informoi Behxhet
Musliu, drejtor i Drejtorisé sé Urbanizmit, Ndértimit dhe Mbrojtjes sé Mjedisit, i cili
tha se Kuvendi i Komunés ka pércaktuar ményrén e pagesés dhe lartésiné e taksés
administrative pér léshimin e lejes sé ndértimit dhe tarifat pér ndikimet nga rritja e
dendésitetit té infrastrukturés pér vitin 2013 si dhe benificionet tjera pér pagesén e
kétyre lloj taksave, mirépo nga ministria pérkatése duke u arsyetuar pér disa gjéra nuk
éshté dhéné pélgimi ge ky vendim té aplikohet.

Tefik Mehmeti tha se njé zbritie e pérgjithshme té taksave &éshté né té mirén e
qytetaréve, por sigurisht né dém té komunés pér arsye se ka t&é hyra mé te vogla
komuna. Pajtohem me kété propozimvendim dhe me arsyetimin e dhéné dhe me njé
kérkesé gé té fillon zbatimi i tij sa mé shpejt.

Shemsi Veseli tha se edhe ne pajtohemi me kété propozimvendim, megjithaté uné jam
gé ta gjejmé njé modus dhe t'ia dérgojmé Ministrisé, nése ajo e miraton, thjesht gé té jeté
edhe e pérkohshme.

Kryesuesi tha se ne né parim po e miratojmé me njé kérkesé qé ta dérgojmé menjéheré vendimin
késhtu, pra dhe ashtu jemi té obliguar ndaj Ministrisé sé Pushtetit Lokal, dhe té kérkojmé nése na
mundésohet té aplikohet si avans deri ne vendim pérfundimtar.

Njézéri u miratua Vendimi pér ndryshimin dhe plotésimin e vendimit pér taksat
administrative pér 1éshimin e lejes sé ndértimit dhe tarifat pér ndikimet nga rritja e
dendésitetit té infrastrukturés pér vitin 2013.



Pika e nénté

Pér Propozimvendimin pér rishikimin e buxhetit pér vitin 2013, arsyetimin pér kété
propozim e paraqiti Agim Dibrani, u.d. i drejtorit té Drejtorisé pér Financa dhe Proné.
Kryesuesi hapi diskutimin.

Luan Jusufi né emér té GP té LDK-sé tha se gjaté shpenzimit te mjeteve buxhetore
Komuna e Prishtinés gjaté kétyre viteve po pérballet me véshtirési dhe probleme té
ndryshme té natyrave te ndryshme.

Zakonisht problemet kryesore vijné pér shkak te kontesteve té ndryshme pronésore dhe
kostos sé larté té shpronésimit té pronave népér té cilat duhet té kaloj apo te cilat jané té
planifikuara pér realizimin e projekteve komunale.

Me kété rishikim té mjeteve do té ridestinohen népér kategorité e ndryshme buxhetore
sipas nevojave dhe prioriteteve t&€ Komunés. Pjesa mé e madhe e ridestinimit t& mjeteve
béhet pér shkak té problemeve pronésore dhe procedurave té stérzgjatura té
shpronésimit dhe kostos se larté té tyre.

Gjithashtu kemi disa ridestinime té mjeteve monetare edhe te drejtorité e ndryshme por
vlera e térésishme e kétyre projekteve té cilat ridestinohen éshté mé e voggl se sa vlera e
projekteve té cilat ridestinohen pér shkak té problemeve pronésore dhe kostos sé larté té
shpronésimit.

Ne si GP e votojmé kété propozimvendim.

Shemsi Veseli, né emér té GP té PDK-sé, tha se, pérvec asaj qé pér kété
propozimvendim ka fjalé miradije, mendoj se ka fjalé edhe pér kritiké. Mendoj se ka
mungesé té stafit profesional pér vlerésimin, inicimin, implementimin, kontrollin dhe
rivlerésimin e projektit té ¢farédo natyre qé éshté.

Sipas kétij propozimi, nuk jepen carté projektet e planifikuara dhe, né anén tjetér,
mendoj se éshté njé performancé e projekteve kapitale gé kur béhen planifikimet, béhet
sikur “ad-hoc”. Mungojné sqarimet mé adekuate rreth shpronésimeve, e qé ndértimi i
infrastrukturés nuk ka sqarime shumé té duhura, té mjaftueshme, né kuptimin e asaj se
cilat jané arsyeshmérité pér financimin e projektit, shpronésim dhe ndértim té
infrastrukturés. Po ashtu, mungon edhe njé sqarim i duhur rreth shpenzimeve pér
shérbime dhe mallra etj.

Milazim Vitija né emér té GP te AKR-sé tha se na éshté premtuar para kétij Kuvendi se
né mesin e pesé (5) rrugéve qé kané gené né projekt pér Marec ka gqené né projekt edhe
asfaltimin e rrugés pér Bullaj dhe tani ajo rrugé éshté hequr dhe né fund na éshté
premtuar se me rishikimin e buxhetit do té hyjé edhe ajo, prandaj pyesim se cka éshté
puna rreth asaj rruge.

Mejreme Berisha né emér té GP te AAK-sé tha se duhet te kihet parasysh edhe sektori i
arsimit qé ka mungesé té kapaciteteve shkollore. Kétu e shoh se mé sé¢ shumti i éshté
dhéné rendési arsimit parashkolloré edhe kulturés né pérgjithési, prandaj pajtohem
edhe me ato ¢éshtje qe u ngritén, por megjithaté duhet te ecim pérpara.

Feti Mehdiu né emér té GP té Partisé sé drejtésisé tha se edhe ne pajtohemi gé ky
Vendim te shkoj me kéto sugjerime qe u pérmendén, por sugjerimi im éshté qé arsimi te
mbetet si piké e fundit pér ta shqyrtuar, po duket sikur nuk éshté né rregull.

Mendimi yné éshté qé ¢éshtja e arsimit te jeté me prioritet, pra arsimi duhet té jeté i pari
sepse edhe administrata publike edhe infrastruktura edhe té tjerat jané té lidhura dhe té
mbéshtetura pikérisht te kuadrat e arsimuara, té edukuara né frymén e késaj shogérie.



Sadri Ramabaja tha se kjo piké e rendit té dités do duhej té shqyrtohej ndoshta si e treta
ose e dyta, pér shkak té peshés gé e ka.

Aktualisht né renditjen, si¢ u potencua te bartja, te rishikimi i buxhetit, arsimi éshté 1éné
krejtésisht né fund. T'ua kujtoj njé fakt se né vendet e Evropés, si ne Gjermani, Angli,
Itali etj., po rishikohet buxheti né dobi té ngritjes sé cilésisé sé arsimit, sidomos atij
parauniversitar.

Me dy vota kundér (Sadri Ramabaja dhe Shemsi Veseli) u miratua Vendimi pér
rishikimin e buxhetit pér vitin 2013.

Pika e dhjeté dhe e njémbédhjeté
Pyetje, pérgjigje dhe té ndryshme

Tefik Mehmeti paraqiti kérkesat pér ndihmé pér subvencionimin e ndérmarrjeve
“Termokos” dhe “Pastrimi”, me arsyetimin se kéto dy ndérmarrje jané né gjendje
shumé té réndé. Lidhur me kété tha se nése nuk i ndihmojmé Termokosit né kété sezon,
do té keté probleme rreth furnizimit me nxehje, ndérsa pér sezonin tjetér parashihet se
do té lidhet me termocentralet “Kosova”. Duhet t'i kemi parasysh kéto, né ményré qé sa
mé paré té ndihmohen kéto dy ndérmarrje.

Naime Osmani, pyetje pér Drejtoriné e Shérbimeve Publike, Mbrojtjes dhe Shpétim.

Kjo ka té béjé me pyetjet qé i kam béré lidhur me mbledhjen e mbeturinave né fshatin
Besi, brenda fshatit Besi e jo né magjistralen e fshatit Besi. Kompania “Pastrimi” nuk i
mbledh mbeturinat né fshatin Besi.

Pér eliminimin e genve endacaké éshté folur ge dy vite, andaj kur do té realizohet ky
projekt?

Sa i pérket nénkalimit apo vendkalimit, né bisedé zyrtare me drejtorin e késaj drejtorie,
mé éshté théné gé, né bashképunim me Ministring, edhe Komuna ka kompetenca té
investojé né até projekt.

Edhe nga Drejtoria e Infrastrukturés Lokale lidhur me realizimin e projektit pér rrjetin e
kanalizimit né familjen Mexhuani dhe familjen Marrolli, éshté kthyer pérgjigja se ky
projekt nuk ka mundési té realizohet derisa projektuesi ta fitojé tenderin.

Sadri Ramabaja ngriti dy ¢éshtje:

mos éshté ngjashém me mbikalimin né fundin e lagjes Llapnasell¢, atje ku nuk
shfrytézohet nga askush dhe jané hedhur paraté kot, a ka ndonjé shpjegim?

- Céshtja e dyté, céshtja e mirémbajtjes sé oborreve té ambulancave. Propozoj, si ide, qé
kjo ¢éshtje ose té zgjidhet pérmes buxhetit, pérmes angazhimit t& punétoréve tekniké,
ose ta shqyrtojmé si Kuvend, t'ia japim kompanisé “Hortikultura” kété kompetencé pér
mirémbajtjen e oborreve té ambulancave.

Shefqet Sylejmani shtroi kéto ¢éshtje:

1. Kur do té nisin punimet né realizimin e projektit, t& aprovuar nga Kuvendi i
Komunés sé Prishtinés dité mé paré, pér ndértimin e kanalizimit fekale dhe atmosferik
né lagjen “Tophane”, rrugét “Vushtrria” dhe “Meto Bajraktari”, né gjatési prej 150 m, i
ndértuar mbi 50 vite mé herét, tani mé i stérvjetéruar, i pa pérballueshém pér rritjen e

késaj lagjeje dhe té tjeréve qé gravitojné né té. Tani ka mbi njé muaj e gjysmé i mbyllur
krejtésisht, dhe si pasojé kanalizimet po dalin né sipérfaget e oborreve té shtépive té
lagjes, andaj dhe kérkohet intervenim i menjéhershém - urgjent i Drejtorisé sé
Shérbimeve Publike, Mbrojtjes dhe Shpétimit dhe operatoréve pérkatés, dhe i Drejtorisé
sé Inspekcionit pér sanimin e gjendjes dhe parandalimin e ndonjé epidemie.

2. Né pronési té kujt éshté hapésira - oborri dhe objektet né te, qé gjenden mbrapa
Bibliotekés sé qytetit, pérkatésisht ish-objekti i zhvillimit té aktiviteteve té SHKA-ve
“Bajram Curri” dhe “Gergek” dhe tani shfrytézohet nga njé shoqaté, e udhéhequr nga
znj. Flora Brovina, né ményré qé kjo té keté dedikim edhe mé té gjeré dhe vendosjen e
disa shoqatave ( si Shoqatés sé zejtaréve, Shoqatés sé grave ( mé specifike) - “Jeta -
Vita”, Shoqatés sé artaréve dhe argjentaréve etj.)dhe institucioneve tjera té Prishtinés qé
jané shumé aktive, por pa kushte minimale materiale, teknike e hapésinore?

3. Pse nuk po jetésohet vendimi i Kuvendit t¢ Komunés, i miratuar vite mé paré
dhe i premtuar disa heré nga drejtoria pérkatése pér vijén e shkurtér té autobusit té
trafikut urban nga Kodra e Diellit - rrugés sé Dubrovnikut - Ministria e Arsimit -
Plepat - Pishina e Gérmisé dhe anasjelltas, pér ta lehtésuar udhétimin e stérzgjatur té
qytetaréve rreth téré Prishtinés ( prej mbi 1,30 or€), e qé éshté me shumé dobi financiare
pér kompaniné dhe qytetarét, ve¢mas té moshuarit, ndérkaq né masé t¢ madhe do ta
clironte komunikacionin dhe do té bénte mé komod udhétimin né vet autobusét e linjés
nr. 4 ? Pérndryshe, né trafikun urban problemet jané mé se prezente gé nga ato
objektiva, gé i kemi konstatuar mé paré dhe pér té cilat kemi ofruar ndihmén toné
financiare, por edhe té natyrés subjektive té padisiplinés, keq sjelljes, injorancés, mos
pérmbajtjes sé rendit dhe vonesa, deri né njé oré, bile edhe té ndérprerjes sé punés sipas
tekeve. Pér kété disa heré jam pérpjekur ta kontaktojé drejtorin, por telefoni i tij nuk
funksionon, ndérsa e kam informuar edhe aksionarin e késaj ndérmarrje z. Rexhep
Mustafa.

4. A ka leje, gjegjésisht a duhet té posedohet leje pér vendosjen e kamerave nga ana
e personave fiziké - individé dhe afaristé privaté, pér vézhgim né hapésirat - oborret e
objekteve té banimit kolektiv, si¢ éshté rasti i njé dyqanxhiu né Kompleksin banesor
“Dielli”, né lagjen “Kodra e Diellit” né Prishting, e qé drejtpérdrejt i tangon banesat
tona, pra té z. Shemsi Veseli, z. Naser Krasniqi, z. Shefqet Sylajmani, z. Osman Vitija
dhe té tjeréve?

5. A do té fillojé nga puna sivjet né shtator, apo kur, cerdhja e fémijéve né lagjen
“Mati”? Kjo éshté pyetje e shumé familjaréve, té interesuar pér planifikimin e vendosjes
sé fémijéve té tyre né cerdhe.

Shemsi Veseli ngriti disa ¢éshtje:

Lidhur me kété tha se edhe né mbledhjen e Komitetit pér Politiké dhe Financa, kam
ngritur ¢éshtjen e uzurpimeve dhe éshté premtuar se pér kété ¢éshtje Kuvendi do ta
nxjerré njé vendim. Gjithashtu, Drejtoria e Pronés éshté zotuar se do ta japé njé sqarim
se a e kané shfrytézuar té njéjtit persona qé e kané marr dhe a ka ndonjé rast kur
shfrytézuesi ia ka dhéné dikujt tjetér né shfrytézim, qé né kété rast do té ishte vepér
penale. Mandej éshté hequr nga rendi i dités, nuk ka kurrfaré sqarimi, andaj pér hir té
transparencés té mé jepet sqarim, pasi qé kam informacione se ata kané marr tash
kontrata, vendime. Nése kjo ka ndodhur, atéheré éshté shkelje edhe mé e réndé né rast
se iu ka vazhduar atyre vendimi.

Céshtja e dyté, ¢éshtja e rrugés “B”, se ky projekt i rrugés ka devijuar dhe, si pasojé e
késaj, rrezikon rrézimin e njé shtépie. Cfaré logjike ka né aspektin profesional me
devijuar rruga, kur ka mundési té shkohet drejt dhe té lidhet me lagjen “Mati”. Cili
éshté ai organ gé e ka béré kété devijim?

parcela e Trafikut Urban né lagjen “Emshir”, éshté shndérruar né hekrari, cka éshté
cudi gjendja e tanishme, dhe éshté shqgetésimi i banoréve pér gjendjen e tanishme té
kétyre parcelave gé jané shndérruar né depo mbeturinash. Nga kéto materiale té
rrezikshme jané té rrezikuar shumé familje. Kérkoj njé pérgjigje konkrete, cka éshté
¢éshtja? Pra, realisht éshté njé avaz i mogém qé éshté duke vazhduar me Inspeksionin.
Ne po e ngrijmé kétu ¢éshtjen, ndérsa atje po e 1éné derisa po e kryejné punén!

Kam ngritur shqgetésimin edhe té qytetaréve té lagjes “Dardani”, qé nga personat e
pandérgjegjshém éshté thyer shtylla qé e ruan statikén e objektit dhe bodrumi éshté
shndérruar né lokal. Pér kété céshtje inspekcioni a ka shkuar né vendin e ngjarjes?
Shaip Hajrizi shtroi pér diskutim disa pyetje dhe kérkesa.

Kérkesa e paré ishte nga banorét e disa fshatrave, té cilét thoné se qysh nga 22 gershori
nuk kané qasje té qarkullimit urban, né linjat Koliq - Prishtiné dhe anasjelltas, Ballaban
- Prishtiné dhe Marec - Prishtiné. Arsyeja &éshté se kombibuséve qé kané bartur
personelin arsimoré jané ndalur, d.m.th pasi qé shkollat jané mbyllur dhe tash qytetarét
e asaj pjese kané mbetur pa mundési udhétim me autobus. Kérkesa e tyre éshté qé
mundésisht me e kontraktuar ndonjé autobus gjaté kétyre 2-3 muajve té sezonit veror,
sa shkollat jané té mbyllura.

Linja e premtuar dhe e aprovuar para disa viteve Kodra e Trimave - Gérmi, e gé edhe
qytetarét e kérkojné vazhdimisht gé té jetésohet kjo linjé. Edhe pérkundér problemeve
ekzistuese né Trafikun Urban, mendoj se ndoshta ekziston ndonjé formé tjetér pér té
filluar ajo linjé, pra me ndonjé person qé ka autobus privat.

Kérkesa tjetér éshté kérkesa e tregtaréve né Tregun e Gjelbér, té cilét me ¢do kusht
kérkojné qé personat gé shesin jashté tregut, té€ higen sa mé shpejt prej aty, sepse ata qé
jané brenda e paguajné taksén dhe nuk kané shitje té mjaftueshme, kurse kéta gé jané
jashté, nuk paguajné taksé dhe kané shitje.

Kérkesa tjetér éshté edhe ¢éshtja e tavolinave, e lirimit té trotureve népér Prishtiné. Uné
nuk e kam té garte se a dalin inspektorét né terren, nése dalin, atéheré pse nuk i heqin
ato terasa, kur né masé té madhe e pengojné lévizjen e kémbésoréve, sidomos rrugés
prej ABC-sé deri te Policia.

Njé pérgjigje qé kamé marré nga Drejtoria e Infrastrukturés Lokale, nuk éshté dhéné
sakté. Nuk kam kérkuar me u shtruar rruga “Afrim Abazi”, se ajo eshte e shtruar, por
kam kérkuar vazhdimin e rrugés nga rruga “Afrim Abazi” diku 500 m, ku ekziston
edhe nje fermé atje dhe personi gé e ka fermén ka jashtézakonisht problem né até rrugé.
Ismajl Kosumi shtroi kérkesén pér asfaltimin e njé segmenti té rrugés, né gjatési prej
500 m, né lagjen “Dodona”. Lidhur me kété tha se edhe pse éshté shpallur tenderi pér
asfaltimin e saj, ajo prapé ka mbetur pa u asfaltuar. Kérkoi gé kjo ¢éshtje té zgjidhet e
mos té béhet aq edhe banale.

Naim Makolli shtroi kéto pyetje:

Pyetja e paré ka té béjé pér drejtorin e Drejtorisé sé Shéndetésisé dhe Mirégenies Sociale,
i cili tha se kur éshté véné gurthemeli pér ndértimin e QMF-sé kétu né rr. “Bajram
Bahtiri”, Komiteti pér shéndetési ka gené i ftuar nga drejtori, kurse me rastin e

12



inaugurimit té objektit ne nuk jemi ftuar. Po ashtu jemi anashkaluar edhe pér
inaugurimin e objektit né Bardhosh, meqé jemi ftuar vetém njé oré para se té béhet
inaugurimi. Kérkojmé nga drejtori qé, né bashképunim me kryetarin e Komitetit pér
Shéndetési, ta kemi edhe njé takim gjaté kétij mandati.

E dyta, éshté njé kérkesé prej qytetaréve té rrugés “Xhevat Begolli”. Ata kané kérkuar
qé mundésisht, né kuadér té rishikimit té buxhetit, t¢ ndahen mjetet pér ndértimin e njé
rruge né gjatési prej 150 m.

shkak té punimeve, &shté ngadalésuar komunikacioni, andaj do té ishte miré qé
kompania e cila e bén ndértimin ta mirémbajé até rrugé.

Kérkoi nga Drejtoria e Infrastrukturés Lokale qé mundésisht ato 20m rrugg, té shtrohen
me asfalt dhe té shkarkohet ajo ngarkesé e cila po béhet mu né mesin e dités.

linje té zgjatet deri te ish-Tregu i automjeteve, sepse tash pér tash shkon né drejtim té
hotelit “Princi i Arbrit”, mirépo te “Princi i Arbrit” kemi edhe linjén 3A, késhtu gé ajo
pjesé éshté e pa mbuluar.

Agim Gashi, Drejtor i Drejtorisé sé Shérbimeve Publike, Mbrojtjes dhe Shpétimit, tha se
sa i pérket mbeturinave népér fshatra, duhet té lidhet kontrata né mes Bashkésisé
Lokale dhe kompanisé “Pastrimi”, éshté c¢éshtje procedurale, d.m.th. nése né Barilevé
kané shprehur interesimin pér grumbullimin e mbeturinave, Kompania éshté e
gatshme, prandaj udhéhiqni procedurat.

Sa i pérket genve endacaké, do té mbetet ende problem né vete, sepse ne nuk kemi té
drejté té merremi me rastin e tyre dhe ligji na e ndalon. Deri tash jemi marr me trajtimin
e tyre, tash né proceduré prokurimi éshté zhvillimi i projektit dhe pritet brenda pak
ditésh té kontraktohet kompania qé do ta fitojé trajtimin e qenve endacaké dhe do té
vazhdojmé me té njéjtén metodé. Pra, nuk ka metodé tjetér, kemi me pas gené endacakeé
edhe mé tutje.

Sa i pérket punés sé kompanisé “Trafikut Urban”, éshté miré qé té kérkohet njé
informaté pak mé detale nga aksionarét, pérkatésisht edhe Bordi, nése ka nevojé, pér
shkak se aty gjendja nuk ka ndryshuar, éshté ajo gjendje qé ka gené dhe ka me pas
probleme deri te njé zgjidhje tjetér e statusit té asaj kompanie.

sipas rregullores, té zgjasé vijén e té nj&jtés linjé e jo ta ndryshoj apo té hap té re, dhe ato
gé i kané béré kérkesat, i kané marr pérgjigjet. Edhe linja 3 mund ta shtrojé kérkesén ose
dikush nga Bashkésia Lokale, do té mund té ja mundésojmé zgjatjen e linjés.

Shpresoj se kéto dité do té pérgatitet tenderi pér blerjen e autobuséve, nga mjetet qé i ka
vendosé ky Kuvend, dhe do té zbutet pak gjendja né trafikun urban.

Valbon Krasniqi, drejtor i Drejtorisé sé Shéndetésisé dhe Miréqgenies Sociale, tha se

sa i pérket céshtjes sé mirémbajtjes sé oborreve t¢ QMF-ve dhe ambulancave, tani pér
tani pér mirémbajtjen e tyre kujdeset shérbimi teknik, i cili éshté pjesé e stafit jo
mirémbajtjen mé té miré t&€ mundshme. Deri mé tani ne i kemi kushtuar réndési
mirémbaijtjes sé objekteve dhe punétorét gjaté téré kohés jané angazhuar né evitimin e
avarive, prishjeve, démeve té médha népér sisteme té ndryshme, ndérkohé gé kéta jané
pérkujdes edhe pér kété mirémbaijtje.

Zakonisht na paraqiten mé shumé probleme me kositjen e barit népér ambulancat qé
jané né fshatra dhe me mirémbajtjen e peméve ose té drunjtéve gé jané té mbjellé, sepse
kéta punétoré nuk jané shumé té kualifikuar pér té béré mirémbajtje profesionale, por,
megjithaté, me mundésité dhe kapacitetet qé i kané kujdes népér kété gjé.
Ajo gé uné do té doja té vlerésoja dhe ¢moja, né fakt vlerésimin e juaj qé i quani
shérbime profesionale, jané té shkélqyera dhe vértet jané té shkélqyera né QMF-té,
prandaj ky vlerésim qé i béhet nga ana e késhilltaréve apo nga ana e qytetaréve, na
inkurajon neve gé té vazhdojmé me puné né até drejtim.
Sa i pérket ¢éshtjes sé ftesés pér inaugurimin e QMF-sé, nga ana e joné ka gené njé
léshim i vogél dhe nuk éshté béré me asnjé géllim, ndérkohé qé né Bardhosh nuk e kemi
inauguruar ende dhe kur ta inaugurojmé gjithsesi se do té ftoheni.
Pér mirémbajtjen e oborreve té QMF-ve, kryesuesi propozoi qé pér mirémbajtjen e tyre
té kujdeset ndérmarrja “Hortikultura”.
Ridvan Shahini, drejtor i Drejtorisé sé Infrastrukturés Lokale, tha se jané dy projekte
pér ndértimin e njé mbikalimi dhe nénkalimi.
Projekti pér mbikalim, qé gjendet te spitali, ka pérfunduar, por pér projektin te lagjja
“Arbéria”, kemi pengesa gjyqésore nga ana e Hekurudhés, pra kjo éshté e kryer dhe
mund té léshohet brenda njé jave.
Pér mbikalimin te spitali, kryesisht éshté menduar pér nxénésit qé t¢ mund té hipin
pérmes shkalléve. Po ashtu, né mes té tij éshté projektuar me gené njé lift, edhe
pérjashta njé ekskavator, por nése rastésisht e merr dikush até né mirémbajtje.
Sa i pérket kanalizimit né lagjen “Tophane”, me té vértet ai kanalizim éshté shumé i
vjetér, para 45 viteve éshté ndértuar. Tani jemi né fazén e pérgatitjes sé tenderit dhe
mendoj se né kété vit ky projekt do te realizohet, qé do té jeté pér kanalizimin fekale
dhe atmosferik.
Sa i pérket rrugés “B”, tash qé éshté duke u punuar ajo, éshté punuar né térési dhe me
té gjitha kuotat dhe koordinatat. Kétij projekti nuk iu ka béré asnjé ndérrim, qofté
majtas apo djathtas, dhe se ky projekt éshté nén kontroll ¢do heré.
Pér vazhdimin e njé segmenti té rrugés “ Afrim Abazi”, pjesa tjetér e vazhdimit té rrugés
éshté proné private, pér até edhe para tri viteve kur &shté punuar kanalizimi, éshté
ndalur deri aty se mé tutje ishte rrugé private. Nése ajo shpronésohet, mundemi me
vazhduar rrugén.
Ndértimi i rrugés né lagjen “Dodona” éshté ndérpreré pér shkak té bankrotimit té asaj
ndérmarrje, e cila ka gené duke e ndértuar dhe tani éshté ndérpreré kontrata edhe
prapé éshté ritenderuar nga Zyra e prokurimit.
Rruga “Xhevat Begolli” &shté ndértuar para 4-5 viteve. Po éshté béré para 4-5 viteve
edhe dyshoj se edhe kjo rruga gqé éshté 150m né drejtim té pérroit poshté, mund té jeté
private.

Mbledhja mbaroi né orén 14:00.

